
王子喬

作者：劉基　元末明初

本作品收錄於《列朝詩集/甲前01》和《劉基集/10卷》

参阅维基百科中的：太子晋

王子喬，乃是髭王之子，皇王之孫。

深宮洞房不稱意，卻駕白鶴尋軒轅。

虹霓為旆雲為幡，飄然乘風上昆侖。

王子喬，去何之？朝發旸谷暮崦嵫，六龍九鳳相追隨。

穆王西上不得王母訣，胡為元氣獨爾私？

王子喬，去不還。后稷功業委如山，猶有九鼎知神姦。

王城日夕生茆菅，爾獨胡為白雲間？

王子喬，空長歎！

此作品在全世界都属于公有领域，因为作者逝世已经超过100年，且作品于1931年1月1日

之前出版。

